
《周官》：小行人出使四方，反命扵王，則以萬民利害及礼俗政教之類，各為一書，名為五物，以献扵王。而後内史、外史、小史之属，得所㩀依，勒为專書，以備执政者之攷求，因以窮利獘、定張弛焉，其所繫顧不重哉？後世脩方志者不察其源，迺祖述班書，視为地理啚經之属，详扵輿啚而畧扵掌故，其好文者又偏重藝文，摛辭掞藻之作充溢篇幅，否則取胥吏絮牘繁猥填幷，雜凑为書，皆失之也。大理一邑，據滇省之上游，襟山帶河，雄奇秀麗，固西南一都会也。自漢永平中，内屬置邑，厯數千年，以迄于兹。其間成敗廢興，因革損益，以及物產之殷阜，人文之萃美，其足資鑑戒備誦，識者何限？乃厯年滋多而尚無紀志之書，豈非一大缺憾耶？辛亥反正，民國始興，大理以迤西重鎮，左搘右拄，卒濟顛危，尤邑人士所極不能忘者。其賢而才者，以為不亟脩志，將無以備一方之史乘。衆咸韪之，扵是區門別類，分任纂揖，逾年而書成，初以稿求正扵省長官，轉授不佞讀之，嘗扵體例部分小有商訂，其大端固粲然備矣。窃扵此不能無慨然也，當辛

